
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মহেন্দ্রক্ষণে যাত্রা করিয়াছে, আর তাহাদিগকে কিছুতেই রাখা যাইবে না, রাক্ষসপ্রধান বুঝিলেন ; কাজেই একজন রাক্ষস ভৃত্যকে উভয়কে সমুদ্রপারে দিয়া আসিবার জন্য আজ্ঞা করিলেন এবং ইহাও বলিয়া দিলেন, কুলে উঠিয়া মিহিরকে কোনপ্রশ্ন করিবে, যদি মিহির তাঁহার সদুত্তর দিতে পারে, তবেই “ভূতত্ত্ব” “খতত্ত্ব” ও “পাতাল তত্ত্ব” তিনখানি শাস্ত্র গ্রন্থই প্রদান করিবে, অন্যথায় নহে—মাত্র “ভূতত্ত্ব” ও “খতত্ত্ব” দিয়া “পাতালতত্ত্ব” ফিরাইয়া লইয়া আসিবে।
যখন রাক্ষসভৃত্য পরপারে তাহাদিগকে লইয়া উত্তীর্ণ হইল একটা গাভীকে প্রসব বেদনা পাইতেছে দেখিয়া রাক্ষস প্রধানের কথিতমত মিহিরকে জিজ্ঞাসা করিল “বল দেখি ইহার শাবক শ্বেতবর্ণের কি কৃষ্ণবর্ণের হইবে ? মিহির গণনা করিলেন, বলিলেন, শ্বেতবর্ণের। কিন্তু অবিলম্বে প্রসূত হইৰামাত্র শাবক কৃষ্ণবর্ণ বলিয়াই অনুমিত হইল। রাক্ষস প্রভুর আজ্ঞানুসারে কাজেই পাতালতখানি আপনার নিকট রাখিয়া, কেবল “ভূতত্ত্ব” “থতত্ত্ব” তাহাকে প্রদান করিয়া চলিয়া যাইল । মিহির লজ্জায় নতমুখ, হস্তস্থ পুস্তক দ্বয়ও সমুদ্রজলে ফেলিয়া দিলেন। খনা এ সময় তাহার নিকট ছিলেন না, স্বভাবের শােভা দেখিবার বাসনার একটু দূরে গমন করিয়া পদচারণ করিতেছিলেন। আসিয়া সকল কথা শুনিয়া বলিলেন, করিয়াছ কি? পুস্তক কুড়াইয়া লও, কুড়াইয়া লও। শাবক এখনই শ্বেতবর্ণের দেখিতে পাইবে।” বাস্তবিকই শাবক শ্বেতবর্ণ সৰ্বাঙ্গ লালে মাথা থাকা প্রযুক্ত ঐ প্রকার কৃষ্ণবর্ণ দেখিতে হইয়াছিল। মুহুৰ্ত্তমধ্যে গাভী বৎসের গা চাটিয়া প্রকৃত বর্ণ প্রকাশ করিল।

		 এই পাতা শেষ সম্পাদিত হয়েছে ০৫:৪৯টার সময়, ৭ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







